
KHUTBAH PERTAMA 

َ القَْآئلََ   :الحْمَْدُ لَِلّه

حۡمتَهََ   وَمَن لكَُمُ    ۦره هيۡلَ جَعَلَ  هَارَ وَ   ٱل فَضۡلهََ   ٱلنه مَن  وَلتََبۡتَغُواْ  فيَهَ     ۦلتَسَۡكُنُواْ 
 .وَلعََلهكُمۡ تشَۡكُرُونَ 

ها   إلَ إلَهََ  لاَ  نْ 
َ
أ شْهَدُ 

َ
ُ أ لهَُ   الِلّه شَرَيكَ  لاَ  عَبدُْهُ    ،وحَْدَهُ  دًا  مُحَمه سَي دََناَ  نه 

َ
أ شْهَدُ 

َ
وَأ

د    . وَرسَُولهُُ  مُحمَه وَبَاركَْ علَىَ حَبيَبنََا وشََفَيعنََا  َ وسََل مَْ 
نبْيََاءَ    ،اللههُمه صَل 

َ
الأْ شْرَفَ 

َ
أ

جْمعَيَنَ   ،وَالمُْرسَْليَنَ 
َ
ابعَيَنَ لهَُمْ بَ   ،وَعلَىَ آلهََ وَصَحْبهََ أ َينَ وَالته  . إحَْسَان  إلَىَ يوَمَْ الد 

ا بَعْدُ  مه
َ
هَا المُْسْلمَُونَ  آ فَيَ  ،أ يُّ

َ
وصَْيكُمْ وَإِيهايَ بتََقْوَى  ،أ

ُ
َ ٱأ    .لِلّه

ُ تَعَالىَ كَمَا   هَا  :  قاَلَ الِلّه يُّ
َ
أ هذَينَ ٱيََٰٓ ْ ٱءَامَنُواْ    ل َ ٱ  تهقُوا ها    ۦحَقه تُقَاتهََ   لِلّه وَلاَ تَمُوتُنه إلَ

سۡلمَُونَ  نتُم مُّ
َ
 .وَأ
 

JAMAAH JUMAAT YANG DIRAHMATI ALLAH, 

Pada hari Jumaat yang mulia ini, khatib ingin berpesan kepada diri sendiri 

serta kepada jamaah sekalian, marilah sama-sama kita berusaha 

mempertingkatkan ketakwaan kepada Allah SWT, dengan melaksanakan 

segala perintah-Nya dan menjauhi segala larangan-Nya. Mudah-

mudahan, kita semua akan memperoleh rahmat Allah SWT dan menjadi 

orang-orang yang berjaya di dunia dan akhirat. Khatib mengingatkan para 

jamaah agar memberikan sepenuh perhatian kepada khutbah yang akan 

disampaikan dan tidak melakukan perkara yang sia-sia. Mimbar pada hari 

yang mulia ini akan membicarakan khutbah yang bertajuk: “Detik Masa: 

Nikmat yang Tidak Menunggumu.” 

 

SIDANG JUMAAT YANG DIKASIHI ALLAH SWT, 

Alhamdulillah, kita panjatkan setinggi-tinggi kesyukuran kepada Allah 

SWT yang telah mengurniakan pelbagai nikmat kepada kita. Nikmat 

kesihatan, rezeki yang berkat, keluarga yang harmoni, rakan-rakan yang 

baik merupakan contoh sebahagian kurniaan Allah SWT yang 

seharusnya kita syukuri. Bahkan jika ingin dikira satu per satu nikmat-

nikmat tersebut, sudah tentu kita tidak akan mampu untuk menghitungnya. 

Pada kesempatan kali ini, khatib ingin mengajak jamaah sekalian untuk 

merenung dan mengambil perhatian terhadap satu lagi nikmat yang Allah 

SWT kurniakan kepada kita semua, iaitu nikmat masa. 

 

Sememangnya nikmat masa merupakan salah satu perkara yang amat 

perlu diambil perhatian dalam kehidupan seharian kita. Dalam al-Quran, 

sering kali Allah SWT bersumpah dengan masa, sama ada secara umum, 

mahupun secara khusus. Apabila ditelititi ayat-ayat kitab suci al-Quran, 

dapat dilihat bahawa Allah bersumpah dengan lafaz Demi Masa, Demi 

Waktu Dhuha, Demi Waktu Fajar, Demi Waktu Malam dan seumpamanya. 

Ulamak tafsir menjelaskan bahawa apabila Allah SWT bersumpah 

dengan sesuatu dalam al-Quran, maka hal ini menunjukkan keistimewaan 

dan fadhilat yang ada pada perkara tersebut. Oleh itu, betapa pentingnya 

bagi kita untuk menyedari dan mengambil perhatian terhadap setiap detik 

waktu yang dikurniakan kepada kita semua. 

 

JAMAAH JUMAAT YANG DIREDAI ALLAH SWT, 

Setiap detik yang dijadikan mempunyai tujuan dan hikmahnya tersendiri. 

Waktu siang dijadikan sebagai waktu untuk bekerja mencari rezeki, 

sementara waktu malam dijadikan sebagai waktu untuk merehatkan 

tubuh badan serta mengumpul semula tenaga. Demikianlah juga dengan 

waktu-waktu lain yang pasti ada hikmah dan keutamaan yang perlu 

diberikan perhatian. Inilah rahmat Allah SWT, sepertimana disebutkan 

dalam surah al-Qasas, ayat 73: 

حۡمتَهََ   وَمَن لكَُمُ     ۦره هيۡلَ جَعَلَ  هَارَ وَ   ٱل فضَۡلهََ   ٱلنه مَن  وَلتََبۡتَغُواْ  فيَهَ    ۦلتَسَۡكُنُواْ 
   ٧٣وَلعََلهكُمۡ تشَۡكُرُونَ 

 
Maksudnya: Dan di antara rahmat pemberian-Nya, Ia menjadikan untuk 

kamu malam dan siang (silih berganti supaya kamu berehat pada-Nya 

dan supaya kamu berusaha mencari rezeki dari limpah kurnia-Nya, dan 

juga supaya kamu bersyukur. 

 

Daripada ayat ini, dapat difahami bahawa, kita perlu memahami 

keutamaan bagi setiap detik yang kita lalui dalam kehidupan kita. Perkara-

perkara yang penting perlu didahulukan, sementara perkara-perkara yang 

tidak bermanfaat hendaklah dielakkan. Dalam erti kata yang lain, cara 

untuk kita mensyukuri nikmat masa yang dikurniakan kepada kita adalah 

dengan menguruskan masa sebaiknya. 

 

MUSLIMIN JAMAAH JUMAAT SEKALIAN, 

Rasulullah SAW pernah berpesan dalam hadis baginda yang 

diriwayatkan oleh Saidina Ibnu Abbas, baginda bersabda: 

ةُ  : النهاسَ  مَنَ  كَثيَر   فيَهَمَا  مَغْبُون   نعَْمَتَانَ  حه َ  .وَالفَْرَاغُ  الص 

Maksudnya: Dua nikmat yang kebanyakan manusia tertipu pada kedua-

duanya: kesihatan dan masa lapang. (Riwayat al-Bukhari) 

 

Pesanan Rasulullah SAW ini amat penting untuk kita hayati, agar 

kesihatan dan masa lapang yang kita miliki dapat kita gunakan dengan 

sebaiknya. Masa yang kita miliki seharusnya diisi dengan perkara-perkara 

kebaikan dan bermanfaat. Dalam masa yang sama, keseimbangan 

antara kesibukan urusan harian dengan ibadah juga perlu dipelihara. 

Janganlah disebabkan kesibukan kerja menyebabkan kita mengabaikan 

tanggungjawab ibadah kita kepada Allah SWT. Dalam masa yang sama, 

segala amanah tanggungjawab harian kita, sama ada sebagai pekerja, 

peniaga, pelajar dan seumpamanya masih tetap perlu kita laksanakan 

dengan sebaiknya. Dalam hal ini, Allah SWT telah memberikan panduan 

kepada kita melalui firman-Nya dalam surah al-Jumu’ah, ayat 10: 

قضَُيَتَ   لوَٰةُ فإَذََا  ْ فَ   ٱلصه رۡضَ فىَ    ٱنتَشَرُوا
َ
ْ وَ   ٱلأۡ فَضۡلَ    ٱبۡتَغُوا َ مَن  ْ وَ   ٱلِلّه َ   ٱذۡكُرُوا   ٱلِلّه

   ١٠كَثيَرٗا لهعَلهكُمۡ تُفۡلحَُونَ 

 
Maksudnya: Kemudian setelah selesai sembahyang, maka 

bertebaranlah kamu di muka bumi (untuk menjalankan urusan masing-

masing), dan carilah apa yang kamu hajati dari limpah kurnia Allah, serta 

ingatlah akan Allah banyak-banyak (dalam segala keadaan), supaya 

kamu berjaya (di dunia dan di akhirat). 

 

Dalam tafsir al-Waseeth, Imam Muhammad Sayyid Tantawi menjelaskan 

bahawa, apabila kita meneliti ayat ini, dapat dilihat panduan 

keseimbangan yang tinggi bagi seorang muslim antara tuntutan agama 

dan keperluan dunia. Ayat ini memerintahkan manusia untuk berusaha 

mencari rezeki, selepas menumpukan sepenuh perhatian terhadap 

kewajipan melaksanakan solat Jumaat. Dalam masa yang sama, 

kesibukan bekerja mencari rezeki itu, janganlah sampai menyebabkan 

kelalaian daripada mengingati Allah SWT. 

 

SIDANG JUMAAT YANG DIKASIHI ALLAH SWT, 

Sebagai kesimpulannya, begitulah seharusnya usaha yang perlu kita 

lakukan dalam kita mensyukuri nikmat masa. Setiap detik waktu yang 

masih kita miliki ini seharusnya diuruskan dengan sebaiknya. Manfaatkan 

sepenuhnya masa kita untuk menjalankan tanggungjawab serta amanah 

harian kita untuk meneruskan kelangsungan hidup. Dalam masa yang 

sama, solat lima waktu jangan pernah kita tinggalkan. Kitab al-Quran kita 

jadikan teman. Dalam kesibukan menjalankan tanggungjawab dan kerja 

harian, jangan kita biarkan berlalu kosong tanpa kita melafazkan zikir 

mengingati Allah Yang Maha Memberi Rezeki. Mudah-mudahan setiap 

detik kehidupan kita menjadi bekal ibadah di sisi Allah SWT. Sama-sama 

kita hayati firman Allah dalam surah al-Asr, ayat 1 hingga 3: 

خُسۡر    ٱلإۡنَسَٰنَ إنَه    ١ٱلعَۡصۡرَ وَ  ها    ٢لفََي  هذَينَ إلَ وعََمَلوُاْ    ٱل لٰحََتَٰ ءَامَنُواْ    ٱلصه
 َ َ  ٱلحۡقَ َ وَتوََاصَوۡاْ ب برَۡ وَتوََاصَوۡاْ ب    ٣ٱلصه

Maksudnya: Demi Masa! Sesungguhnya manusia itu dalam kerugian – 

Kecuali orang-orang yang beriman dan beramal soleh, dan mereka pula 

berpesan-pesan dengan kebenaran serta berpesan-pesan dengan sabar. 

 

Ingatlah saudaraku sekalian, bukan kekurangan harta yang menjadikan 

kita rugi, tetapi yang menjadikan kita rugi adalah apabila kita membiarkan 

detik waktu kita berlalu pergi tanpa diisi dengan iman, amal dan ketaatan. 

 

ُ   كَ ارَ بَ  َ   الِلّه وَ ل َ   مْ كُ لَ ى   ب
َ   مْ اكُ يه إِوَ   يْ نَ عَ فَ نَ وَ   ،مَ يْ ظَ عَ الْ   آنَ رْ قُ الْ فَ مَ ب ْ   نَ مَ   هَ يْ ا    اتَ آيَ ال

مَيعُْ العَْليَمُْ   وَتَقَبهلَ مَن يَْ وَمَنكُْمْ تلَاَوَتهَُ   ، مَ يْ كَ حَ الْ   رَ كْ الذ َ وَ     . إنَههُ هُوَ السه
َ
َ وْ قَ   لُ وْ قُ أ   ىْ ل

َ   رُ فَ غْ تَ اسْ ا وَ ذَ هَ  َ   مَ يْ ظَ عَ الْ   الِلّه  وَ   ىْ ل
َ وَ   مْ كُ لَ َ سَ ل    رَ ائ

ْ ْ مَ لَ سْ مُ ال وَالمُْسْلمََاتَ وَالمُْؤْمَنيَنَْ    نَ ي
مْوَاتَ 

َ
حْيَآءَ مَنهُْمْ وَالأْ

َ
 .مُ يْ حَ الره  رُ وْ فُ غَ الْ  وَ هُ   هُ نه إَ  فاَسْتَغْفَرُوْهُ  ،وَالمُْؤْمَنَاتَ الأْ

 تيكس خطبة كدوا 
 
 

العَْالمََيَ  َ رَب َ  دَنََ مُحَمه   ،اَلحَْمْدُ لَِلّه ي َ لَامُ علَََ س َ لَاةُ وَالسه ابَهَ    ،دوَالصه آ لََِ وَآَصَْْ وَعلَََ 

يْنَ. عَ آَجَْ  َ لََ يوَْمَ ال 
ِ
حْسَانٍ ا

ِ
 ي وَمَنْ تبََعَهُمْ بَِ

ُ وَحْدَهُ لَا شَََيكَْ لَُِ  لاه الِلّه
ِ
لََِ ا
ِ
.   ، آَشْهَدُ اَنْ لاه ا دًا عَبْدُهُ وَرَسُوْلُُِ دَنََ مُحَمه ي َ  وَآَشْهَدُ آَنه س َ

ا بعَْدُ  َ   ، آَمه َ آَمَرَكُُْ بَأمَْرٍ عَظَيٍ   ،فيَاَ عَبَادَ الِلّه َ حَقه تقُاَتَهَ وَاعْلمَُوا آَنه الِلّه هقُوا الِلّه آَمَرَكُُْ   ، اَت

هَ الْكَرَيَْ  هسْلَيَْ علَََ نبََي َ لَاةَ وَالت ُ تعََالََ: ، بَِلصه  فقَاَلَ الِلّه

وَسَل َمُواْ  علَيَۡهَ  صَلُّواْ  ءَامَنوُاْ  ينَ  َ لَّه
 
آ اَ  َٰٓأيَُُّّ يَ    ِّۚ لنهبَ َ

 
آ يصَُلُّونَ علَََ  َٰٓئَكَتهَُۥ  وَمَلَ    َ لِلّه

 
آ نه 
ِ
تسَۡلَيماً    ا

دٍ . دَنََ مُحَمه ي َ دٍ وَعلَََ آ لَ س َ دَنََ مُحَمه ي َ ههُمه صَل َ علَََ س َ بْرَاهَيَ    ،الل
ِ
دَنََ ا ي َ كََمَ صَلهيْتَ علَََ س َ

بْرَاهَيَ 
ِ
دَنََ ا ي َ دٍ ، وَعلَََ آ لَ س َ دَنََ مُحَمه ي َ دٍ وَعلَََ آ لَ س َ دَنََ مُحَمه ي َ كََمَ بَِرَكْتَ   وَبَِرَكْ علَََ س َ

بْرَاهَيَ 
ِ
دَنََ ا ي َ بْرَاهَيَ وَعلَََ آ لَ س َ

ِ
دَنََ ا ي َ جَيْدٌ.  علَََ س َ يْدٌ مه هكَ حَََ  فَِ العَْالمََيَْ اَن

َٰٓءَ    آَٰمَي يا رَبه العَلمََي.  ههُمه اغْفَرْ لَلمُْسْلَمَيَ وَالمُْسْلَمَاتَ وَالمُْؤْمَنَيَ وَالمُْؤْمَناَتَ الَأحْيأَ الل

ةَ  حه َ كَينةََ وَالص  لَامَةَ وَالسه كَةَ وَالهدََايةََ وَالسه ةَ وَالبَََْ حََْ ههُمه آَنْزَلَ الره ائمََةَ    مَنُْْمْ وَالَأمْوَاتَ. الل اله

امَةَ  فخَه   وَعلَََ   ڠ اكو دڤرتوان    بكيندا يڠ  يڠ مها موليا سري ڤادوک  كباوه دول   علَََ مَلَكَناَ 

ئيَسَ الَأعْلََ  َٰٓئَرَ  . سابه نكري توان يڠ تراوتام يڠ دڤرتوا  الره ةَ وَسَأ ههُمه هَذَهَ البَْلَْْ وَاجْعَلَ الل

َٰٓمَنةًَ مُطْمَئَنهةً  حَيٌ.  ،بَلَادَ المُْسْلَمَيَ آ هكَ رَءُوفٌ الره ن
ِ
 ا

وَالفَْتََ  وَالمَْحَنَ  وَالفَْحْشَاءَ وَالمُْنْكَرَ  البَْلَاءَ وَالوَْبَِءَ  عَنها  ادْفعَْ  ههُمَ  وَمَا    ، اَلل مَنْْاَ  مَا ظَهَرَ 

ةً   ،بطََنَ  نََ هَذَا خَاصه ةً  ،مَنْ بلَََْ انَ المُْسْلَمَيَْ عاَمه ءٍ قدََيْرٌ.   ،وَمَنْ بلَُْْ هكَ علَََ كُ َ شََْ ن
ِ
 ا

 

Ya Allah, tolonglah saudara-saudara kami yang tertindas di bumi barakah 

Palestin dan di setiap tempat. Ya Allah, jadilah Engkau Pelindung, 

Penolong dan Penyokong mereka. Ya Allah, timpakanlah kekuasaan-Mu 

ke atas orang-orang zalim dan goncangkanlah bumi di bawah kaki 

mereka.  

 

Ya Allah, naungilah kehidupan negeri dan juga negara kami dengan 

Rahmat-Mu. Hiasilah diri kami dengan sifat terpuji dan jauhi kami dari sifat 

yang keji. Satukanlah hati kami dalam menegakkan kebenaran dan 

mencegah kemungkaran. Perelokkanlah pekerti kami dengan jalinan 

perpaduan, sentiasa berlapang dada dan mengutamakan sikap tabayyun 

serta ilmu dalam setiap tindakan.  

 

Ya Qadiyal hajat, jadikanlah kami dan keturunan kami orang-orang yang 

istiqamah mendirikan solat secara berjamaah, menunaikan zakat, 

berpuasa pada bulan Ramadan, mengerjakan ibadah haji, mewakafkan 

harta dan berinfaq pada jalan yang Engkau redai. Ya Allah, berkatilah 

kami serta limpahkan kasih sayang-Mu kepada kami dalam bulan 

Syaaban dan temukanlah kami pada bulan Ramadan. Sesungguhnya 

hanya kepada-Mu jua, Ya Allah tempat kami mengadu dan memohon 

pertolongan. 

 

نةًَ وَقَناَ عذََابَ النهارَ. نةًَ وَفَِ الَأخَرَةَ حَس َ نيَْا حَس َ َٰٓتَناَ فَِ الُّ هناَ آ  رَب

 َ   ،عَبَادَ الِلّه

لمُۡنكَرَ  
 
لفَۡحۡشَآَٰءَ وَآ

 
لقُۡرۡبََٰ وَينَْۡىَ ٰ عَنَ آ

 
 ذَي آ

ِ
يتآََٰي

ِ
نَ وَا حۡسَ  

ِ
لۡا
 
لعَۡدۡلَ وَآ

 
َ يأَ مُۡرُ بَأ لِلّه

 
نه آ
ِ
ا

لبَۡغۡيَِّۚ يعََظُكُُۡ لعََلهكُُۡ تذََكهرُونَ 
 
  وَآ

َ فاَذْكُرُوا  وَاسْألَوُهُ مَنْ فضَْلََِ يعُْطَكُُْ   ،وَاشْكُرُوهُ علَََ نَعَمَهَ يزََدْ كُُْ  ،العَْظَيَْ يذَْكُرْكُُْ  الِلّه

كْرُ  َ وَلَََّ ُ يعَْلََُ مَا تصَْنعَُونَ.   ،آَكْبََُ  الِلّه وَالِلّه  

 

 

 
Disediakan dan diedarkan oleh: 

Bahagian Penyelidikan dan Informasi, Jabatan Hal Ehwal Agama Islam Negeri Sabah. 

 

Nota: 

Teks khutbah ini mengandungi potongan ayat-ayat al-Quran dan hadis Rasulullah SAW.  

Mohon jaga dengan cermat dan tidak disepahkan. 

 

Sebarang pertanyaan atau maklum balas, sila hubungi: 

Unit Penerbitan, Bahagian Penyelidikan dan Informasi, Jabatan Hal Ehwal Agama Islam Negeri Sabah. 

No. Telefon: 088-522127  

E-mel: jheains.penerbitan@gmail.com  

mailto:088-522127/

